
1.Իրավական ակտի անհրաժեշտությունը (նպատակը) 
		Նախագծի ընդունումը պայմանավորված է Արարատյան դաշտի ջրային ռեսուրսների քանակի կտրուկ նվազման խնդրի կարգավորման անհրաժեշտությամբ:

2. Ընթացիկ իրավիճակը և խնդիրները
		Արարատյան դաշտի ջրային ռեսուրսները պատմականորեն հիմնականում օգտագործվում էին խմելու և ոռոգման նպատակներով: 2006թ.-ից սկսած այնտեղ սկսեցին գործել մեծ քանակությամբ ձկնաբուծարաններ: Բավականին կարճ ժամանակահատվածում ձկնաբուծությունը դառնում է Արարատյան դաշտի ամենառեսուրսատար ջրօգտագործումը:  
	2013թ.-ին ձկնաբուծարանների կողմից օգտագործվող ջրի քանակը գերազանցեց կայունության շեմը /տարեկան կտրվածքով սպառվում էր մոտ 1,6 անգամ ավել ջուր, քան հասցնում էր ձևավորվել/, ինչն էլ պատճառ հանդիսացավ արտեզյան ստորերկրյա ջրերի ճնշման կտրուկ անկմանը: Դա բերեց ստորերկրյա ջրերի քանակի կտրուկ նվազմանն ու հյուծմանը: Որպես հետևանք՝ կտրուկ նվազեց հորերի ջրատվությունը, իսկ որոշ աղբյուրներ ընդհանրապես ցամաքեցին:
	Անհրաժեշտություն է առաջացել կրճատել, կանոնակարգել և նորմավորել Արարատյան դաշտի ջրային ռեսուրսների օգտագործումը, որի համար նախատեսվում է իրականացմնել խորքային հորերի լուծարման և կոնսերվացման աշխատանքներ։
	 2019թ. օգոստոսի 5-ից մինչև 16-ը ներառյալ Արարատի և Արմավիրի մարզերում Շրջակա միջավայրի նախարարության կողմից իրականացվել են կոնսերվացման և/կամ լուծարման ենթակա խորքային հորերի տեխնիկական վիճակի ուսումասիրության աշխատանքներ։ Համաձայն ուսումնասիրության արդյունքների /արձանագրված արդյունքների վերաբերյալ տեղեկանքները կցվում են/ անհրաժեշտ է լուծարել և կոնսերվացնել թվով 105 խորքաին հոր: 
	 	 


1. Կարգավորման նպատակը և բնույթը 
	Հատկացված գումարի շրջանակներում նախատեսվում է իրականացնել 97 հորի կոնսերմացման և 8 հորի լուծարման աշխատանքներ, ինչի համար նախագծով նախատեսվում է Կառավարության պահուստային ֆոնդից 37954.7 հազ.դրամ գումար հատկացնել շրջակա միջավայրի նախարարությանը, մասնավորապես, հիմք ընդունելով ՀՀ կառավարվության 31.10.13թ. N1233-Ն որոշման 2-րդ հավելվածով հաստաված նախահաշվային արժեքները, 
·  97 կոնսերվացման ենթակա խորքային հորից.
· 200 մմ տրամագիծով 19 խորքային հորի կոնսերվացման համար կպահանջվի – 19 x 147,16 հազ․դրամ = 2796,04 հազ․ դրամ, 
· 300 մ տրամագիծով 65 խորքային հորի կոնսերվացման համար կպահանջվի – 65 x 182.190դր = 11842,35 հազ․ դրամ, 
· 400 մմ տրամագիծով 13 խորքային հորի կոնսերվացման համար կպահանջվի – 13 x 220.630 = 2868,19 հազ․ դրամ:
Ընդամենը կոնսերվացման համար անհրաժեշտ է 17 506,58 հազ․ դր:

· 8 խորքային հորի լուծարման համար կպահանջվի – 8 x 2.462.990դր = 19703,92 հազ․ դրամ։
· [bookmark: _GoBack]Տեխնիկական հսկողության ծառայություններ 37210.5 X 2% = 744.2 հազ.դրամ

1. Ակնկալվող արդյունքը
Արարատյան դաշտի խորքային հորերի լուծարման և կոնսերվացման արդյունքում նախատեսվում է խնայել  շուրջ  30.0 մլն խմ/տարի ջրաքանակ։

5.	Նախագծի մշակման գործընթացում ներգրավված ինստիտուտները և անձինք
	Շրջակա միջավայրի նախարարություն:















ՏԵՂԵԿԱՆՔ

	Սույն որոշման նախագծի հետ կապված պետական բյուջեում ծախսերի կամ եկամուտների փոփոխություններ նախատեսված չեն:



ՏԵՂԵԿԱՆՔ

	Վերը նշված ՀՀ կառավարության որոշման նախագծի ընդունումն այլ իրավական ակտերի ընդունման անհրաժեշտություն չի առաջացնում:

